
ஹர உவாச ।
நமஸ்தே தே³வதாநாத² நமஸ்தே க³ருட³த்⁴வஜ ।
ஶங்க²சக்ரக³தா³பாணே வாஸுதே³வ நமோऽஸ்து தே ॥ 3-14॥
நமஸ்தே நிர்கு³ணாநந்த அப்ரதர்க்யாய வேத⁴ஸே ।
ஜ்ஞாநாஜ்ஞாநநிராலம்ப³ஸர்வாலம்ப³ நமோऽஸ்து தே ॥ 3-15॥
ரஜோயுக்த நமஸ்தேऽஸ்து ப்³ரஹ்மமூர்தே ஸநாதந ।
த்வயா ஸர்வமித³ம் நாத² ஜக³த்ஸ்ரு’ஷ்டம் சராசரம் ॥ 3-16॥
ஸத்த்வாதி⁴ஷ்டி²த லோகேஶ விஷ்ணுமூர்தே அதோ⁴க்ஷஜ ।
ப்ரஜாபால மஹாபா³ஹோ ஜநார்த³ந நமோऽஸ்து தே ॥ 3-17॥
தமோமூர்த்தே அஹம் ஹ்யேஷ த்வத³ம்ஶக்ரோத⁴ஸம்ப⁴வ: ।
கு³ணாபி⁴யுக்த தே³வேஶ ஸர்வவ்யாபிந் நமோऽஸ்து தே ॥ 3-18॥
பூ⁴ரியம் த்வம் ஜக³ந்நாத² ஜலாம்ப³ரஹுதாஶந: ।
வாயுர்பு³த்³தி⁴ர்மநஶ்சாபி ஶர்வரீ த்வம் நமோऽஸ்து தே ॥ 3-19॥
த⁴ர்மோ யஜ்ஞஸ்தப:ஸத்யமஹிம்ஸா ஶௌசமார்ஜவம் ।
க்ஷமா தா³நம் த³யா லக்ஷ்மீர்ப்³ரஹ்மசர்யம் த்வமீஶ்வர ॥ 3-20॥
த்வம் ஸாங்கா³ஶ்சதுரோ வேதா³ஸ்த்வம் வேத்³யோ வேத³பாரக:³ ।
உபவேதா³ ப⁴வாநீஶ ஸர்வோऽஸி த்வம் நமோऽஸ்து தே ॥ 3-21॥
நமோ நமஸ்தேऽச்யுத சக்ரபாணே நமோऽஸ்து தே மாத⁴வ மீநமூர்தே ।
லோகே ப⁴வாந் காருணிகோ மதோ மே த்ராயஸ்வ மாம் கேஶவ பாபப³ந்தா⁴த் ॥ 3-22॥
மமாஶுப⁴ம் நாஶய விக்³ரஹஸ்த²ம் யத்³ப்³ரஹ்மஹத்யாऽபி⁴ப⁴வம் ப³பூ⁴வ ।
த³க்³தோ⁴ऽஸ்மி நஷ்டோऽஸ்ம்யஸமீக்ஷ்யகாரீ புநீஹி தீர்தோ²ऽஸி நமோ நமஸ்தே ॥
3-23॥
இதி வாமநபுராணே த்ரு’தீயாத்⁴யாயாந்தர்க³தம்

ஶிவக்ரு’தம் விஷ்ணுஸ்தோத்ரம் ஸமாப்தம் ।
வாமநபுராண । அத்⁴யாய 3/14-23॥

